
TINNDINOOJE DOW HAKKE FUKARAAƁE ƁE EGGUDE E KEERI DARJIƊINKI 
FUU FUKARAAƁE ƁEN E ƊON JOONI NDER BOLLE 20 

 
Balɗe ɗe’e ɓe kokki tinndinooje kollooje Keeri Darjiɗinki Fuu Fukaraaɓe (DASA) e kadin dow 
hakke fukaraaɓe ɓe eggude e nde winndira jooni bolle 20 tawaaɗe nder jihaawol Nii Yok, 
Komiisinaajo Anndal mo Jihawol, MaryEllen Elia wi’aa-ka hannde. Ngam huccutuki e habaru 
ɗuuɗal njaalaagu, peerootiral e hulnuki nder lesdi ndi fuu hawti e kulol e jiiɓaaki gonndaaki 
ngam daliila ko kawtal lesdi waɗi nder balɗe ɗe’e, Yebre Anndal nde Jihaawol, hawtaade e 
oofisru Atooni Janarjo, hollii janngirɗe galluuje tinndinooje dow haalaaji semmbiɗɗi ɗe’e. Jooni 
danyooɓe, hakkilanooɓe e kadin himɓe woɓɓe yiɗɓe huunde nden e ngoodi laawol keɓa habaru 
tinndinoore yiɗaande nde’e.  
 
“To en ndarodake, en tabbitinay fukaraaɓe meeɗen njooɗake jam e kadin to ɓe ngoni e walli-
ɓe,” Cansela Betty A. Rosa anndini. “Doole kollen darnde meeɗen yaago wartirgo janngirɗe 
meeɗen koolorɗe, to fukaraaɓe mbedditoto ekkitoo naa dow cenndal laral, lenyol, wolde 
wolweteende to wuro, darnde eggude, elto tagdi malla fiiji goɗɗi. Doole meeɗen njogooɗen 
ɓiɓɓe fuu bano ɓe meeɗen, e yidde e enɗam.” 
 
“Yebre anndal nde Jihaawol Ameerika fijirtaa fuu ko wonnata joonde welnde nde janngirde to 
fukaraaɓe meeɗen ngarata njannga nde weeti fuu,” komiisinaajo Elia anndini. “Fuu fukaraaɓe 
meeɗen e ngoodi hakke kokkee anndal caahu e kadin taa suka hula yahude janngirde. Doole 
meeɗen kuuwiden e semmbe meeɗen keɓen janngirɗe to jam e walliinde woni, hawti e hokkuki 
fuu danyooɓe e hakkilanooɓe kuuje ɓe ngiɗi ngam ɓe anndinee hakke maɓɓe e hakke ɓiɓɓe 
maɓɓe.” 
  
Jooni Yebre nden hokkii fiiji ngam danyooɓe, hakkilanooɓe, yimɓe woɓɓe yiɗɓe firtaama yaade 
bolle sappo aranndeeje bolweteeɗe nder Jihawol Nii Yok. Kanje ngoni: Sipaanisre, Siinesre, 
Aarabre, Bengaaliire, Rassiire, Urduure, Hayciyanre, Kiriyolre, Faransaare, Karenre e Nepaliire. 
Nde’e huunde ɓesdii kadin mahii dow kuuɗe kuuweteeɗe hawtaade e Oofisru Jihaawol Nii Yok 
ndu Atooni Janarjo (OAG) ngam tabbtinki hakke fukaraaɓe e tokkee keerol no nanngi dow no 
keeri mbi’i.  

Kuuje pirtaaɗe kawtii e kokkaaɗe balɗe ɗe’e ɗe Atooni Janarjo Eric T. Schneiderman 
e Komiissinaajo Elia hokki, e annditina janngirɗe galluuje hakke maɓɓe ɓe tokka keeri jogaaɗi 
ɗe jihaawol e kawtal lesdi tabbitinooji hakke ɓiɓɓe ɓe eggude njaha janngirɗe ngomnati to 
jihawol Nii Yok naa nder kulol hallaneeki. Tinndinoore nden hokkii galluuje habaru kaandungu 
dow kuuɗe maɓɓe faro keeri faade fukaraaɓe maɓɓe hawtaade e sirri habaru fukaraaɓe ɓen.  

Kadin ma, tinndinoore e fiiji ngam wallude moodiɓɓe janngirde, fukaraaɓe, e haala danyooɓe 
nden raara fiiji hulnuki, njaalaagu e peerootiral, hawti e wallugo baawɗe ngam maha kadin 
darna joonde jam nder janngirde dow jahargal DASA no woodi. 

 
New York State Board of Regents 
MaryEllen Elia 
Commissioner of Education 
The State Education Department 
The University of the State of New York / Albany, NY12234 
Office of Communications 
 

 

http://www.nysed.gov/


Kuuwirɗe ɗe’e, nder bolle 20 keɓeteeɗe ɗo’o. 
 
Habaru dow ko nanndi eggude e tawee to ɗo’o, nden habaru dow tinndinoore e gollirɗe les 
DASA e tawee to ɗo’o. 

